
			Fjármála-	og	efnahagsráðuneytið	
Starfshópur	um	skattalegt	umhverfi	þriðja	geirans	
Arnarhvoli	við	Lindargötu	
101	Reykjavík	
	 																			Reykjavík,	30.	ágúst	2019	

Efni:	Umsög	um	skattalegt	umhverfi	þriðja	geirans.	

Þann	1.	apríl	sl.	skipaði	fjármála-	og	efnahagsráðherra	starfshóp	til	að	fara	yfir	skattalegt	
umhverfi	þriðja	geirans,	þ.e.	starfsemi	sem	hvorki	fellur	undir	einkageirann	né	opinbera	
geirann.	Starfshópurinn	hefur	komið	saman	og	fundað	nokkrum	sinnum.	Í	tengslum	við	það	
kom	í	ljósi	að	æskilegt	væri	að	fá	afstöðu	hagsmunaaðila	til	þeirra	atriði	sem	starfshópurinn	
ræddi	og	snerta	umfram	allt	álitaefni	eins	og	hvað	er	atvinnurekstur,	hvað	merkir	
orðasambandið	til	almenningsheilla,	hvaða	atvinnurekendur	eru	undanþegnir	tekjuskatti	
samkvæmt	4.	og	5.	tölul.	4.	gr.	laga	nr.	90/2003	og	í	framhaldi	af	því;	hvaða	kröfum	þurfa	
þeir	að	fullnægja	til	að	vera	undanþegnir	tekjuskatti	o.s.frv.	

Stjórn	Bandalags	íslenskra	listamanna	hefur	farið	yfir	málið	og	sendir	starfshópnum	af	því	
tilefni	svohljóðandi	

Athugasemir	

	Jafnframt	fer	félagið	þess	á	leit	að	fá	að	vera	með	í	ráðum	þegar	endanlegar	tillögur	liggja					
fyrir.	

Félög	 sem	 verja	 hagnaði	 sínum	 eingöngu	 til	 almenningsheilla	 eru	 almennt	 undanþegin	
tekjuskatti.	Sama	gildir	um	félög	er	ekki	stunda	atvinnurekstur	þar	sem	tap	af	starfseminni	er	
viðverandi.	Vísast	um	þetta	til	bókar	Ásmundar	G.	Vilhjálmssonar:	Skattur	á	fyrirtæki,	bls.	25	
og	 470.	 Tekjuskattlagning	 almenningsheilla	 félaga	 (e.	 Nonprofit	 organization)	 er	 því	 ekki	
vandamál.	Sama	gildir	um	virðisaukaskattinn	nema	veltan	fari	yfir	ákveðin	mörk,	sbr.	3.	tölul.	
5.	 gr.	 laga	 nr.	 50/1988	 um	 virðisaukaskatt.	 Ekki	 er	 þó	 gerð	 tillaga	 um	 breytingu	 á	 því.	
Vandamálið	snýr	miklu	frekar	að	því	að	stuðningsaðilar	almenningsheilla	félaga	sjái	sér	akk	í	
því	 að	 styrkja	 þau.	 Verður	 því	 að	 vera	 tryggt	 að	 stuðningsaðilarnir	 njóti	 ákveðinna	
skattfríðinda	þegar	svo	stendur	á.	

Samkvæmt	tekjuskattslögunum	má	draga	frá	tekjum	af	atvinnurekstri	einstakar	gjafir	og	
framlög	til	kirkjufélaga,	viðurkenndrar	líknarstarfsemi,	menningarmála,	stjórnmálaflokka	og	
vísindalegra	rannsóknarstarfa,	sbr.	2.	tölul.	31.	gr.	laga	nr.	90/2003	um	tekjuskatt.	Þessi	
frádráttur	er	þó	mjög	lágur	eða	aðeins	um	0,75%	af	heildartekjum	fyrirtækis	skv.	B-lið	7.	gr.	
á	því	ári	sem	gjöf	er	afhent.	Væri	því	æskilegt	að	hækka	hann.	Nauðsynlegt	er	einnig	að	
endurskoða	þær	reglur	sem	viðtakandi	gjafar	þarf	að	fullnægja	samkvæmt	reglugerð	nr.	
483/1994	svo	að	gjöf	sé	frádráttarbær.	Hugsanlega	eru	þær	nefnilega	of	þröngar.	Jafnframt	
er	æskilegt	að	slíkar	ívilnanir	takmarkist	ekki	aðeins	við	fyrirtæki.	Þannig	ættu	einstaklingar	
líka	að	njóta	frádrádráttarréttar.	

	

Ekki	þarf	lengur	að	greiða	erfðafjárskatt	af	gjöfum	sem	falla	til	félagasamtaka	og	
sjálfseignarstofnana	sem	starfa	að	almannaheillum,	sbr.	24.	gr.	laga	nr.	124/2015.	Hins	
vegar	eru	fjármagnstekjur	sem	þeim	hlotnast	enn	þá	skattskyldar,	sbr.	72.	gr.	laga	nr.	
90/2003	um	tekjuskatt	og	er	æskilegt	að	breyta	því.	Sama	gildir	um	álagningu	og	innheimtu	
stimpilgjalds	af	hvers	konar	lána-	og	kaupsamningum	sem	almenningsheillafélög	standa	að.	
Sjá	nánar	lög	nr.	138/2013	um	stimpilgjald.	Bandalags	íslenskra	listamanna	er	hefðbundið	
almenningsheilla	félag.	Megin	hlutverk	þess	er	þannig	að	standa	vörð	um	réttindi	
listamanna.	Gangi	þessar	breytingar	eftir	mun	Bandalagið	svo	og	aðildarfélög	þess	því	án	
efa	njóta	góðs	af	þeim.	

	

Bandalag	íslenskra	listamanna	vill	að	lokum	þakka	starfshópnum	fyrir	að	fá	tækifæri	á	að	
koma	sjónarmiðum	sínum	á	framfæri	við	störf	hans.	Jafnframt	vill	félagið	árétta	að	
listastarfsemi	er	mjög	viðkvæm	starfsemi	og	því	æskilegt	að	leikreglurnar	séu	einfaldar	og	
skýrar.	

	

		Virðingarfyllst,	

	

Erling	Jóhannesson	
Forseti	Bandalags	íslenskra	listamanna		 	
Pósthólf	637	|	IS-121	Reykjavík	

